
Sigurð S. Simonsen
Kjak á síðu 25

Bank­
arnir – nú 
er nokk

Hans Pauli strøm
Kjak á síðu 27

Fólka­
heilsu­
politikkur 
eftir reyv

Formaður Javnaðarfloksins tekur ikki 
undir við fyrrverandi formanninum, 
sum skjýtur upp, at Javnaðarflokkurin 
og Tjóðveldi taka seg saman í ein reyð­
an blokk at verða alternativ til borg­
arliga fólkaflokspolitikkin hjá Kaj Leo 
Holm Johannesen.

Tað var her í blaðnum fríggjadag­
in, at Jóannes Eidesgaard í tíðargrein 
vísti á, at vit áttu at havt ein greiðari 
politiskan pall, har valið antin stendur 
ímillum ein borgarligan høgravendan 
politikk ella ein meira sosialin og sam­
haldsfastan vinstravendan politikk.

– Hetta vildi givið veljaranum 
ein møguleika at valt ítøkiligan poli­
tikk heldur enn meira ella minni tóm 
vallyfti.

So far so good, kunnu vit siga. Gam­
aní er tað soleiðis í øðrum londum, 
at fólk vita frammanundan, hvørjir 
møguleikarnir eru. Sum oftast eru 
tvinnir møguleika, ein javnaðarstjórin 
ella ein borgarlig stjórn. Í Danmark er 
valið millum Vinstraflokkin og Javn­
aðarflokkin, í eitt nú Bretlandi millum 
javnaðarflokkin Labour ella konserv­
ativa flokkin.

Men soleiðis er ikki Føroyum. Her 
hevur tú ikki ánilsi av, hvørja stjórn vit 
fáa, um vit velja Aksel, Høgna, Jørgen 
ella Kaj Leo. So tí hevur Jóannes 
Eidesgaard rætt í, at tað hevði verið 
greiðari fyri veljaran.

Men so er spurningurin um flokk­
arnir eru klárir at taka eina slíka 

støðu. Vit kunnu fyrst spyrja, hví Jó­
annes Eidesgaard ikki sjálvur gjørdi 
tað. Tað síðsta hann gjørdi saman við 
Tjóðveldinum, var at grýta tey á dyr 
í Tinganesi av stríði um eina hurð og 
velja Kaj Leo Johannesen til løgmann. 
Sæð úr sjónarhorninum hjá Jóannes 
Eidesgaard, man tað verða býttasta 
gerð, hann hevur gjørt í sínum 
politiska lívi.

Aksel Johannesen hevur tó gjørt so 
mikið bart, at hann hevur útlokað sam­
starv millum Javnaðarflokkin og Fólk­
aflokkin. Tað er ein politisk satsing, tí 
hann setir seg sjálvan og formanssessin 
í veð. Hann kann tí ikki ganga sum 
Høgni Hoydal í oyðimarkargongd í 
fleiri valskeið. Um hann ikki megnar 

at fáa í lag samstarv við Tjóðveldi ella 
Sambandið, so er hann í trupulleikum 
– og tað kann vísa politiskt dirvi fram 
um breyðpolitikk.

Tjóðveldi fær ikki útilokað Fólk­
aflokkin, hvussu fegin tey vilja. Við 

at útiloka ultra konservatismuna 
hála tey teppið undan sær sjálvum. 
Tí er Fólkaflokkurin eitt »must« fyri 
Tjóðveldið. Hann er eksistensgrund­
arlagið hjá Tjóðveldinum.

Aksel kann fara báðar vegir. Hann 
kann samstarva við Tjóðveldi og royna 
at vinna atkvøður frá sambandsvelja­
rum. Ella kann kann samstarva við 
Sambandið og royna at vinna atkvøður 
frá tjóðveldisveljarum. 

Tí hava hvørki Høgni ella Aksel ráð 
at sasta upp á reyða kabienettið.

Nei til reytt kabinett

Tá vit í oddagreinini fríggja­
dagin viðgjørdu Kringvarpið, 
skrivaðu vit millum annað, at 
tíðindaleiðarin hevði boðað 
frá, at tey ikki fingu gjørt 
skránna lidna, tí sponsorar­
nir fyrst skulu góðtaka inn­
ihaldið.

Men hesum vísir Liljan 
Weihe aftur.

– Tað var ikki eg, sum segði 
hatta. Tað var Barbara...

Og rætt hevur hon – og vit 
hava gjørt henni órætt, tí tað 
var »leiðarin fyri mentan« 
í Kringvarpinum, Barbara 
Samuelsen, sum kom við hesi 
fráboðan um, at sponsorar 

soleiðis skulu góðkenna inn­
ihaldið í sendingum í Kring­
varpinum.

– Fyri okkum hevur tað 
ikki so stóran týdning, um tað 
er tíðindaleiðarin ella ment­
anarleiðarin, sum kemur við 
hesi fráboðan.

Tí tað er stór og vanvirð­
ilig skomm, at innihald í 
Kringvarp Føroya verður 
stýrt av, hvør letur teimum 
flestar perur ella øl ella utt­
anlandsferðir at burturluta.

Vit vóna tí, at bjørnin í 
Mentamálaráðnum skjótt 
vaknar úr dvala.

Tað var ikki Liljan...

Síðsta mikudag var fundur í 
fíggjarnevndini hjá Løgtingi­
num, sum Bárður Nielsen, 
nevndarformaður, hevði 
kallað inn til. 

Millum málini á skránni 
var uppskot til samtyktar 
um avleiðingar av at ES-
fíggjareftirlit verður skipað í 
næstum, og um at heimtaka 
ábyrgdina av fíggjarøkinum.

Fíggjarnevndin hevði 
boðsent ymsum fólkum – og í 
hesum málinum millum ann­

að umboð fyri Landsbanka 
Føroya at greiða frá.

Men samgongufólk trúgva 
jú ikki upp á Landsbankan, 
sum tey hava skrottað. So 
illa dámar samgongufólku­
num Landsbankan, at tey als 
ikki møttu upp at lurta, hvat 
umboð Landsbankans hevði 
at siga.

Á fundinum vóru bara 
umboð fyri andstøðuna, sum 
eru Kristina Háfoss, Aksel Jo­
hannesen og Eyðgunn Samu­

elsen.
Hvør almenna frágreið­

ingin er til, hví samgongu­
umboðini ikki møttu, vita vit 
ikki. 

Onkur vil vera við, at for­
maðurin var á skíðferiu í 
Alpunum, meðan onkur ann­
ar vil vera við, at hann hevði 
ein týdningarmiklan nevnd­
arfund í BR-leikum, har hann 
eisini er nevndarformaður...

Tímdu ikki at hoyra hvat 
Landsbankin segði

Á triðja sinni verður skipað 
fyri tónleikaframførslum 
undir føstugudstænastu­
num í Gøtu kirkju. 

Tey, ið fara at framføra 
eru bæði lokalar tónleika­
kreftir og kend tónlistafólk. 
Føstugudstænasturnar 
byrja mikukvøldið 13. febr­
uar har teir báðir Tóri R. 
Jacobsen og  Petur Martin 
Johannesen fara at spæla 
nøkur klassisk stykkir.

Føstuguðstænasturnar 
verða komandi 6 miku­
kvøldini kl 20 og verður 
tónleikaskráin henda:

13. februar: Tóri R. 
Jacobsen, cello og Petur 

Martin Johannesen urgu/
klaver. Bergtórur Bjark­
hamar

20. februar:  Bjørk Tyril 
urgu/klaver. Bjarni Bæk 

27. mars: Gøtu kirkju 
Ungdómskór. Sonja Klein

6. mars: Bethania kórið. 
David Johannesen

13. mars: Martin Joensen. 
Emil Olsen

20. mars: Ólavur Jacob­
sen og Eystanljóð, gittar og 
kór

Eftir føstugudstænast­
urnar verður kaffi í kirkju­
kjallaranum.

Føstutónar 
í Gøtu kirkju

Aksel og Høgni hava ikki 
ráð til reyða kabinettið

Tey sum til dømis selja 
Led-perur eru nú við til at 

bestemma innihaldið í send
ingum í Kringvarpinum


